
 ECGزړه ګراف یا د 
 

  
  

  د زړه ګراف څه شى دى؟
 

د زړه ګراف د زړه برقي فعالیت ثبتوي. زړه د برق وړې سپرغۍ تولیدوي، دغه سپرغۍ د زړه ټولو عضلاتو ته 
لپاره    حالت دى، چې عضلات سره راټولېږي، ډبلېږي او د یوه كاررسېږي او د زړه د تقلص سبب ګرځي. تقلص هغه  

ځواك یا قوه رامنځته كوي. د چپ لاس ورغوى مو د ښي مټ پر مخكینۍ برخه كېږدئ، لاس مو له څنګله قات كړئ،  
څه شى احساسوئ؟ دلته وینئ چې د مټ عضله پورته خوا راټولېږي او پړسېږي، همدې ته تقلص وایي، اصلاً همدغه  

دغه عضلات   د عضلاتو تقلص دى، چې لاس له څنګله قاتوي. كله چې د زړه عضلاتو ته د برق سپرغۍ رسېږي،
تقلص كوي، د تقلص په نتیجه كې د زړه عضلات د مركز خوا ته راټولېږي او داسې قوه تولیدوي، چې وینه له زړه  

   و ثبتولى شي.ماشین د برق دغه وړې سپرغۍ پېژندلى ا ECGڅخه رګونو ته پمپ كوي. د 
د ناروغ د زړه ګراف ځكه اخیستل كېږي، چې د ځینو ستونزو علت رامعلوم كړي، مثلاً كه ناروغ د زړه د ټكان او  
یا د سینې درد ولري. هغه ناروغان چې جراحي عملیات په مخ كې لري، هغوى هم باید د زړه ګراف واخلي، دا ځكه  

  .چې د زړه كومه پټه ناروغي ونه لري 
ECG    بې خطره او بې ضرره معاینه ده. ځینې خلك چې دغه معاینه ورته كېږي، یو څه ډارېږي، وایي برق خو به

ماشین پخپله برق نه لري، دا یوازې هغه برقي سیګنالونه ثبتوي، چې په زړه    ECGمې نه نیسي؟ خبره دا ده، چې د  
  كې تولیدېږي او تر پوستكي پورې رسېږي.

 
ECG څرنګه اخيستل كېږي؟  

 
واړه اوسپنیز الكترودونه د ناروغ پر مټو، پښو او سینې باندې لګول كېږي. الكترود هغه اوسپنیز شى دى، چې برقي  

له ماشین سره نښلي. ماشین د    ECGجریان اخیستلى او لېږدولى شي. له دغو الكترودونو څخه مزي راووځي او د  
زړه په هر ټكان كې برقي سیګنالونه راخلي، تشدیدوي یې او د كاغذ پر مخ یا په كمپیوټر كې یې د ګراف په بڼه 

لاندې .  رسموي. البته له هر الكترود څخه د یو څو شېبو سیګنالونه ثبتېږي او ټوله معاینه په څو دقیقو كې تمامېږي
  یوه نمونه ده. ECGشكل د 

ECG  څه شى راښيي؟   
 

الكترودونه ځكه ډېر )دوولس دانې( دي او د بدن په مختلفو برخو كې لګول كېږي، چې د زړه د بېلابېلو برخو برقي 
فعالیت ثبت كړي. دا لكه د عكاسۍ كمرې دي، چې د زړه د برقي فعالیت عكسونه اخلي. د هر الكترود لپاره د ګراف  

چې باید هماغسې وي. لكه د انسان څېره چې نارمل شكل یې ټولو ته ښكاره دى، مثلاً د مخ نارمل شكل معلوم دى،  
دواړه خواوې باید سره متناظرې وي، پزه باید د مخ په منځ كې وي، دواړه سترګې او دواړه غوږونه له پزې څخه  

وي، ټول پوهېږي، چې دا   یې  یو برابر واټن ولري او شونډې تر پزې لاندې وي. اوس كه د چا شونډې په تندي كې
لې ناروغۍ په ګراف  ېصېږي. د زړه بېلابیكې هم غیرنارمل شكل په اسانۍ سره تشخ ECGنارمل حالت نه دى. په 

  كې مختلف غیرنارمل شكلونه جوړوي. د زړه دغه ناروغۍ د ګراف له مخې تشخیصېږي:
د زړه د ریتم بې نظمۍ: زړه باید لكه د ساعت عقربې منظم حركت ولري، په هره دقیقه كې باید له شپیتو تر  •

تر منځ زماني واټن باید یو شان وي. كه چېرې ریتم بې نظمه شي    بېداي، د تقلصونو یا درودربېږپورې    نوسلو ځلو
ا ډېره ورو بېدیعنې د دوو تقلصونو تر منځ فاصله كمه یا زیاته شي په ګراف كې معلومېږي، همدارنګه كه د زړه در

  یا ډېره تېزه شي هم په ګراف كې تشخیصېږي.
د زړه حمله یا انفاركشن: په ګراف كې د زړه تازه او پخوانۍ حملې دواړه تشخیصېږي. د زړه حمله هله   •

رګونه بند شي او د زړه د عضلاتو یوې یا څو برخو ته وینه ونه رسېږي،  څو رګ یا یو رامنځته كېږي، چې د زړه 
په نتیجه كې یې د عضلاتو هماغه برخه له منځه ځي او پر ځاى یې داغ پاتې كېږي. له داغونو څخه برقي سپرغۍ  

كې  نه شي تېرېداى او په ګراف كې تغییر راځي. كه داغ نرى وي، بیا برقي سپرغۍ ځنې تېرېږي خو په ګراف  
  غیرنارمل شكلونه جوړوي.

غټې سپرغۍ تولیدوي او په ګراف كې هم د  حالت  د زړه غټېدل: معمولاً كله چې زړه لوى شي، تر نارمل   •
  اژ څپې ثبتېږي.ټلوړ ول

 
  محدوديتونه: ECGد 
 

ECG    اسانه او ارزښتناكه معاینه ده. كله كلهECG    د زړه ناروغۍ په دقیقه توګه تشخیصولى شي. البته نارمله
ECG    ي، یوه حمله  بڼه لر د دې معنا نه لري، چې ګواكي زړه بیخي روغ دى. مثلاً د زړه ځینې بې نظمۍ حمله یي

یې راشي بیا وركه شي. ممكن هماغه وخت چې ګراف اخیستل كېږي، بې نظمي وركه وي او په ګراف كې ښكاره 
( یا د زړه درد  anginaنه شي. همدارنګه د زړه خفیفې حملې هر وخت په ګراف باندې نه شي تشخیصېداى، آنجینا )

  ډېركله په عادي ګراف كې نه ښكاري.
 
  خاص ډولونه: ECGد 
 

  ي. مثلاً:لی شتشخیصوبیا  خاص ډولونه یې    ECGد   خو  چې په عادي ګراف كې نه تشخیصېږيدي  ځینې ناروغۍ  

▪ Exercise ECG (ETT ) اخیستل كېږي، چې ناروغ  یا د بدني فعالیت ګراف: دا ګراف په داسې حال كې
یا پر ماشین باندې منډې وهي یا ثابت بایسیكل چلوي. دغه معاینه د زړه د رګونو تنګېدا او د تنګوالي شدت ښیي. د  
كار پر مهال زړه ژر ژر تقلص كوي او غړیو ته زیاته وینه پمپوي، په دې وخت كې د زړه كار هم زیاتېږي نو باید 

كله چې د زړه رګونه تنګ شي، د كار پر مهال زړه ته په كافي اندازه وینه نه رسېږي،  ده ته هم ډېره وینه ورسېږي.  
  همدا وي چې د سینې درد ورته پیدا كېږي او په ګراف كې یې تغییرات راځي.

▪ Ambulatory ECG   سیار )خوځنده( یا مل ګراف: ناروغ ته یو وړكى مونیتور وراغوستل كېږي، چې په
دوامداره توګه په ناسته، ملاسته، كار او په هر حالت كې د هغه ګراف ثبتوي. دغه مونیتور د زړه د حمله یي بې  

  ساعته ګراف ثبتېږي. ۴۸  -۲۴نظمیو په تشخیص كې مرسته كوي. په دې میتود كې معمولاً د سړي 

